
MINTAQADA QURILISH SOHASIDAGI INNOVATSION RIVOJLANISHGA TAʼSIR 

ETUVCHI OMILLAR 

 

ФАКТОРЫ ВЛИЯЮЩИЕ НА ИННОВАЦИОННОЕ РАЗВИТИЕ СТРОИТЕЛЬНОЙ 

ОТРАСЛИ В РЕГИОНЕ 

 

FACTORS INFLUENCING INNOVATIVE DEVELOPMENT IN THE REGIONAL 

CONSTRUCTION INDUSTRY 

 

Aminov Sardorbek Sanjarbekovich  
Abu Rayhon Beruniy nomidagi Urganch davlat universiteti  

mustaqil izlanuvchisi 

 

Annotatsiya 

Mazkur maqolada mintaqada qurilish sohasining innovatsion rivojlanishiga taʼsir etuvchi 

asosiy omillar tahlil qilingan. Innovatsion texnologiyalarni joriy etish, investitsiyalar hajmi, inson 

kapitali sifati, raqamlashtirish jarayonlari va davlat tomonidan qoʻllab-quvvatlash mexanizmlarining 

qurilish tarmogʻi samaradorligiga taʼsiri baholangan hamda sohani rivojlantirish boʻyicha takliflar 

ishlab chiqilgan. 

Kalit soʻzlar: qurilish sohasi, innovatsion rivojlanish, mintaqa iqtisodiyoti, investitsiyalar, 

raqamlashtirish, inson kapitali, innovatsion texnologiyalar, infratuzilma, raqobatbardoshlik, barqaror 

rivojlanish. 

 

В статье проанализированы основные факторы, влияющие на инновационное развитие 

строительной отрасли региона. Оценено воздействие внедрения инновационных технологий, 

объёмов инвестиций, качества человеческого капитала, процессов цифровизации и 

механизмов государственной поддержки на эффективность строительного сектора, а также 

разработаны предложения по его дальнейшему развитию. 

Ключевые слова: строительная отрасль, инновационное развитие, региональная 

экономика, инвестиции, цифровизация, человеческий капитал, инновационные технологии, 

инфраструктура, конкурентоспособность, устойчивое развитие. 

 

This article analyzes the main factors influencing innovative development in the regional 

construction industry. The impact of innovative technologies, investment volumes, human capital 

quality, digitalization processes, and government support mechanisms on the efficiency of the 

construction sector is assessed, and recommendations for its further development are proposed. 

Keywords: construction industry, innovative development, regional economy, investments, 

digitalization, human capital, innovative technologies, infrastructure, competitiveness, sustainable 

development. 

 

Bugungi kunda iqtisodiyotning barqaror rivojlanishini taʼminlashda qurilish sohasi muhim 

strategik tarmoqlardan biri hisoblanadi. Ushbu tarmoq nafaqat yangi ishlab chiqarish va ijtimoiy 

infratuzilma obyektlarini yaratish, balki hududlarning investitsion jozibadorligini oshirish, aholi 

bandligini taʼminlash hamda iqtisodiy oʻsishni ragʻbatlantirishda ham muhim oʻrin egallaydi. Shu 

sababli qurilish sohasining innovatsion rivojlanishi mintaqalar iqtisodiy taraqqiyotining muhim 

omillaridan biri sifatida eʼtirof etilmoqda [1]. 

Jahon amaliyoti shuni koʻrsatmoqdaki, qurilish tarmogʻida innovatsion texnologiyalarni joriy 

etish, raqamlashtirish jarayonlarini kengaytirish, energiya tejamkor qurilish materiallaridan 

foydalanish va zamonaviy boshqaruv tizimlarini qoʻllash qurilish ishlari samaradorligini sezilarli 

darajada oshiradi [2]. Ayniqsa, BIM (Building Information Modeling), sunʼiy intellekt, 

avtomatlashtirilgan loyihalash tizimlari va “aqlli qurilish” texnologiyalaridan foydalanish qurilish 

obyektlarining sifatini yaxshilash, xarajatlarni qisqartirish va loyiha muddatlarini optimallashtirish 

imkonini bermoqda [3]. 

Tadqiqotda tizimli yondashuv, qiyosiy tahlil, guruhlash, mantiqiy umumlashtirish va ekspert 

baholash usullaridan foydalanildi. Qurilish sohasining innovatsion rivojlanishiga oid ilmiy 

adabiyotlar, OECD metodologiyasi, innovatsiyalar diffuziyasi nazariyasi hamda xalqaro tajribalar 

oʻrganildi [3]. 

Tadqiqot jarayonida innovatsion rivojlanishga taʼsir etuvchi omillar iqtisodiy, institutsional, 

texnologik va ijtimoiy guruhlarga ajratildi. Ushbu omillar oʻrtasidagi bogʻliqliklar tahlil qilinib, 

ularning qurilish tarmogʻi rivojlanishiga taʼsiri baholandi. 

Oʻzbekiston Respublikasida ham qurilish sohasini modernizatsiya qilish, innovatsion faoliyatni 

ragʻbatlantirish va raqamli texnologiyalarni keng joriy etishga alohida eʼtibor qaratilmoqda. 

Jumladan, mamlakatni ijtimoiy-iqtisodiy rivojlantirish strategiyalarida qurilish tarmogʻining 

texnologik yangilanishi, investitsion faolligini oshirish hamda ilm-fan yutuqlarini ishlab chiqarishga 

tatbiq etish ustuvor vazifalar qatoriga kiritilgan [4]. Biroq mintaqalarda qurilish sohasining 

innovatsion rivojlanish darajasi bir xil emasligi, innovatsiyalarni joriy etishga taʼsir qiluvchi 

omillarning hududlar kesimida turlicha namoyon boʻlishi mazkur masalani chuqur tadqiq etishni 

talab etadi. 

Shundan kelib chiqib, ushbu maqolaning maqsadi mintaqada qurilish sohasining innovatsion 

rivojlanishiga taʼsir etuvchi asosiy omillarni aniqlash, ularning oʻzaro bogʻliqligini tahlil qilish hamda 

tarmoqning innovatsion salohiyatini oshirish boʻyicha ilmiy-amaliy tavsiyalar ishlab chiqishdan 

iborat. 

Mintaqalarda qurilish sohasining innovatsion rivojlanishi iqtisodiy oʻsish surʼatlarini 

jadallashtirish, infratuzilma sifatini yaxshilash hamda hududlarning investitsion jozibadorligini 

oshirishda muhim omil hisoblanadi. Zamonaviy iqtisodiy sharoitda qurilish tarmogʻining 

raqobatbardoshligi koʻp jihatdan innovatsion texnologiyalarni joriy etish, ilmiy-tadqiqot natijalaridan 

foydalanish va raqamlashtirish jarayonlarining samaradorligi bilan belgilanadi [1]. Shu bois qurilish 

sohasining innovatsion rivojlanishiga taʼsir etuvchi omillarni tizimli ravishda oʻrganish va baholash 

muhim ilmiy-amaliy ahamiyat kasb etadi. 

Qurilish sohasidagi innovatsion rivojlanish koʻplab iqtisodiy, tashkiliy, institutsional va 

texnologik omillarning oʻzaro taʼsiri natijasida shakllanadi. Mazkur omillarni shartli ravishda ichki 

va tashqi omillarga ajratish mumkin. Ichki omillar korxonalarning moliyaviy resurslari, kadrlar 

salohiyati, texnik taʼminlanganlik darajasi va innovatsion boshqaruv tizimi bilan bogʻliq boʻlsa, 

tashqi omillar davlat siyosati, investitsion muhit, bozor infratuzilmasi, ilmiy-tadqiqot muassasalari 

bilan hamkorlik va raqobat muhiti orqali namoyon boʻladi [2]. 

Innovatsion rivojlanishga taʼsir etuvchi eng muhim omillardan biri investitsiya faoliyati 

hisoblanadi. Investitsiyalar qurilish korxonalarining asosiy fondlarini modernizatsiya qilish, yangi 

texnologiyalarni xarid qilish va ishlab chiqarish quvvatlarini kengaytirish imkonini yaratadi. Xalqaro 

tajriba shuni koʻrsatadiki, innovatsion texnologiyalarni joriy etish uchun yoʻnaltirilgan investitsiyalar 

hajmining ortishi mehnat unumdorligini oshirish va qurilish xarajatlarini kamaytirishga xizmat qiladi 

[3]. Shu bilan birga, xorijiy investitsiyalar zamonaviy boshqaruv tajribasi va ilgʻor texnologiyalar 

transferini taʼminlaydi. 

Tadqiqotlar natijasida qurilish sohasining innovatsion rivojlanishiga taʼsir etuvchi omillarni 

quyidagi jadval orqali tizimlashtirildi. 

1-jadval 

Mintaqada qurilish sohasining innovatsion rivojlanishiga taʼsir etuvchi asosiy omillar [1] 

Omillar  Asosiy tarkibiy elementlar Innovatsion rivojlanishga 

taʼsiri 

Investitsion omillar Mahalliy va xorijiy 

investitsiyalar, kredit resurslari 

Texnologik yangilanish va 

modernizatsiyani taʼminlaydi 

Inson kapitali Malakali kadrlar, taʼlim sifati, 

kasbiy tayyorgarlik 

Innovatsiyalarni yaratish va 

joriy etishni tezlashtiradi 

Texnologik omillar BIM, sunʼiy intellekt, 

avtomatlashtirish 

Mehnat unumdorligi va sifatni 

oshiradi 

Institutsional omillar Qonunchilik, davlat dasturlari, 

ragʻbatlantirish mexanizmlari 

Innovatsion faoliyat uchun 

qulay muhit yaratadi 

Infratuzilmaviy omillar Transport, logistika, energetika 

tizimlari 

Qurilish jarayonlarining 

uzluksizligini taʼminlaydi 

Ilmiy-innovatsion omillar Ilmiy tadqiqotlar, texnoparklar, 

innovatsion markazlar 

Yangi texnologiyalar ishlab 

chiqilishini ragʻbatlantiradi 

Raqobat omillari Bozor muhiti va raqobat 

darajasi 

Korxonalarni innovatsion 

faoliyatga undaydi 
Izoh: Muallif ilmiy tadqiqotlari asosida 

 

Jadval ma’lumotlari shuni ko‘rsatadiki, innovatsion rivojlanish ko‘p omili jarayon bo‘lib, uning 

samaradorligi alohida omillarning emas, balki ularning o‘zaro integratsiyalashgan holdagi ta’siri 

bilan belgilanadi. 

Qurilish sohasida innovatsion rivojlanishni belgilovchi yana bir muhim omil inson kapitalidir. 

Malakali muhandislar, loyiha menejerlari, arxitektorlar va texnik mutaxassislarning mavjudligi 

innovatsiyalarni ishlab chiqish va amaliyotga joriy etishda muhim rol oʻynaydi. Qurilish tarmogʻida 

raqamli texnologiyalarning keng qoʻllanilishi mutaxassislarning zamonaviy bilim va koʻnikmalarga 

ega boʻlishini talab etmoqda. Shu sababli oliy taʼlim muassasalari, ilmiy markazlar va qurilish 

korxonalari oʻrtasidagi hamkorlik innovatsion rivojlanishning muhim sharti sifatida qaraladi [4]. 

Davlat tomonidan qo‘llab-quvvatlash mexanizmlari ham qurilish sohasidagi innovatsion 

jarayonlarning jadallashuvida muhim ahamiyat kasb etadi. Soliq imtiyozlari, subsidiyalar, imtiyozli 

kreditlar va innovatsion loyihalarni moliyalashtirish dasturlari korxonalarning innovatsion faolligini 

oshiradi. Shu bilan birga, davlat-xususiy sheriklik mexanizmlaridan samarali foydalanish qurilish 

tarmog‘iga zamonaviy texnologiyalarni jalb etish imkonini kengaytiradi [6]. 

Qurilish materiallari sanoatining rivojlanish darajasi ham innovatsion taraqqiyotga bevosita 

taʼsir qiladi. Zamonaviy energiya tejamkor, ekologik xavfsiz va yuqori mustahkamlikka ega qurilish 

materiallarini ishlab chiqarish qurilish obyektlarining sifatini oshirish bilan birga ekspluatatsiya 

xarajatlarini kamaytiradi. Ayniqsa, “yashil qurilish” konsepsiyasi asosida ishlab chiqarilayotgan 

innovatsion materiallar xalqaro standartlarga mos qurilish obyektlarini yaratishga xizmat qilmoqda. 

Mintaqaviy infratuzilmaning rivojlanganligi ham innovatsion rivojlanishning muhim 

shartlaridan biridir. Transport-kommunikatsiya tarmoqlari, logistika markazlari va muhandislik-

kommunikatsiya infratuzilmasining rivojlanganligi qurilish loyihalarini oʻz vaqtida va sifatli amalga 

oshirish imkonini yaratadi. Infratuzilma rivojlangan hududlarda innovatsion texnologiyalarni joriy 

etish va investitsiyalarni jalb qilish imkoniyatlari yuqori boʻladi. 

Tahlillar shuni koʻrsatadiki, mintaqalarda qurilish sohasining innovatsion rivojlanish darajasi 

koʻp jihatdan ilm-fan, taʼlim va ishlab chiqarish integratsiyasiga bogʻliq. Innovatsion ekotizimning 

samarali faoliyat yuritishi uchun oliy taʼlim muassasalari, ilmiy markazlar, texnoparklar va qurilish 

korxonalari oʻrtasida mustahkam hamkorlik aloqalarini rivojlantirish zarur. Bunday hamkorlik yangi 

texnologiyalarni yaratish, sinovdan oʻtkazish va amaliyotga joriy etish jarayonlarini jadallashtiradi. 

Tadqiqot natijalariga asoslanib aytish mumkinki, mintaqada qurilish sohasining innovatsion 

rivojlanishiga investitsion faollik, inson kapitali sifati, raqamlashtirish darajasi, institutsional qoʻllab-

quvvatlash, infratuzilmaning rivojlanganligi va ilmiy-innovatsion salohiyat eng kuchli taʼsir 

koʻrsatadi. Mazkur omillar oʻrtasidagi uzviy bogʻliqlikni taʼminlash qurilish tarmogʻining barqaror 

va innovatsion rivojlanishiga xizmat qiladi. Shu nuqtai nazardan, mintaqalarda innovatsion qurilish 

texnologiyalarini joriy etishni ragʻbatlantirish, malakali kadrlar tayyorlash tizimini takomillashtirish, 

ilmiy ishlanmalarni tijoratlashtirish va investitsion muhitni yanada yaxshilash istiqboldagi ustuvor 

vazifalar sifatida qaralishi maqsadga muvofiqdir. 

Olingan natijalar Schumpeterning innovatsion rivojlanish nazariyasi va Rogersning 

innovatsiyalar diffuziyasi konsepsiyasi bilan mos keladi [1; 4]. Xususan, innovatsion faoliyatning 

muvaffaqiyati nafaqat texnologik yangiliklarga, balki ularni qabul qilish va amaliyotga joriy etish 

imkoniyatlariga ham bogʻliq. 

Tahlillar shuni koʻrsatdiki, qurilish sohasida innovatsiyalarni joriy etishda asosiy muammolar 

sifatida moliyaviy resurslarning yetishmasligi, malakali kadrlar tanqisligi hamda ilmiy 

ishlanmalarning tijoratlashuv darajasi pastligi namoyon boʻlmoqda. Shu bilan birga, davlat 

tomonidan qoʻllab-quvvatlash mexanizmlarining takomillashuvi va raqamlashtirish jarayonlarining 

jadallashuvi ushbu muammolarni bartaraf etish imkonini yaratadi. 

Xalqaro tajriba shuni koʻrsatadiki, innovatsion qurilish texnologiyalarini joriy etishda davlat-

xususiy sheriklik, ilm-fan va ishlab chiqarish integratsiyasi hamda investitsion muhitning 

jozibadorligi muhim rol oʻynaydi. Shu sababli mintaqalarda innovatsion ekotizimni rivojlantirish 

zarur. 

Tadqiqot natijalari shuni koʻrsatdiki, mintaqada qurilish sohasining innovatsion rivojlanishi 

investitsion faollik, inson kapitali sifati, raqamlashtirish darajasi, ilmiy-innovatsion salohiyat hamda 

davlat tomonidan yaratilayotgan institutsional sharoitlarga bevosita bogʻliq. Qurilish tarmogʻida 

innovatsiyalarni jadallashtirish uchun BIM texnologiyalari va raqamli boshqaruv tizimlarini keng 

joriy etish, ilmiy muassasalar hamda qurilish korxonalari hamkorligini kuchaytirish, innovatsion 

loyihalarni moliyalashtirish mexanizmlarini takomillashtirish maqsadga muvofiqdir. Shuningdek, 

malakali kadrlar tayyorlash, energiya tejamkor qurilish materiallari ishlab chiqarishni ragʻbatlantirish 

va hududiy innovatsion infratuzilmani rivojlantirish qurilish sohasining raqobatbardoshligini 

oshirishga xizmat qiladi. 

Bundan tashqari, qurilish sohasida innovatsion faoliyat samaradorligini oshirish uchun 

hududlar kesimida innovatsion rivojlanish koʻrsatkichlarini muntazam monitoring qilish, ilgʻor 

xorijiy tajribalarni mahalliy sharoitlarga moslashtirish hamda davlat-xususiy sheriklik asosidagi 

innovatsion loyihalar ulushini koʻpaytirish zarur. Bu esa qurilish tarmogʻining texnologik 

yangilanishini tezlashtirib, mintaqalarning barqaror ijtimoiy-iqtisodiy rivojlanishiga ijobiy taʼsir 

koʻrsatadi. 

